
GOUVÈNÈ CUOMO FÈ DISPATCH EKIP RE-ANBOCHAJ REPONS RAPID ETA A POU EDE TRAVAYÈ  

BAUSCH & LOMB KI AFEKTE NAN NOUVO DJÒB YO 

Espè Depatman Re-Anbochaj nan Travay ki Fè Prèv yo Te Ede Plis Pase 15.000 Travayè ki sou 

Konpresyon Jwenn Nouvo Djòb nan Dènye Dezan yo 

 

Jodi a, Gouvènè Andrew M. Cuomo te fè dispatch Ekip Repons Rapid Depatman Travay Eta New York 

pou ede 400 Travayè Valeant jwenn nouvo djòb. Gouvènè a te deplwaye ekip la pou bay repons pou 

konpayi ki te fè travayè yo konnen yo ta sou konpresyon. 200 travayè te jwenn preyavi a jodi a, avèk 

chwa pou kite imedyatman oswa pou rete jouk nan fen semèn nan. Yo prevwa pral gen 200 travayè k ap 

sou konpresyon jouk nan kòmansman ane 2014. Sesyon re-anbochaj la ap kòmanse mèkredi nan biwo 

konpayi an. 

Gouvènè Cuomo di konsa, "Nan New York, nou gen yon bon istwa repitasyon dèyè nenpòt moun ki pral 

fè yon gwo pèt - kit se yon katastwòf natirèl oswa pèt yon djòb, n ap la pou chak Nouyòkè." Ekip repons 

rapid la ap travay avèk chak travayè ki afekte nan nouvèl jodi a pou ofri yo lespwa ak ouvèti djòb ki 

disponib nan zòn yo pou ede yo re-konekte avèk nouvo yon travay san pèdi tan."  
 

Ekip Repons Rapid Gouvènè a deplwaye nan nenpòt biznis pou ede travayè ki afekte nan konpresyon ak 

nan fèmti izin. Nan sesyon sa yo, anjeneral ki fèt nan konpayi an, DOL ap travay yon fason dinamik avèk 

travayè ki afekte yo pou prezante opòtinite pou nouvo djòb nan zòn ki toupre yo, pou evalye ladrès ki 

nesesè pou pòs travay ki lib yo, pou ofri yo opòtinite pou fòmasyon, epitou pou bay enfòmasyon sou 

avantaj pou chomaj. Nan de dènye ane yo, ekip repons eta a ki fè prèv yo te ede 15.200 travayè jwenn 

nouvo djòb.  
 

DOL ap pral travay avèk Empire State Development Corporation tou pou rasanble fowòm travay ki fèt 

sou kòmann avèk patwon lokal k ap chèche espètiz ak domèn travayè ki afekte yo ap chèche.  

